
Sut i ddefnyddio’r llyfr hwn


Croeso i Sgiliau Hanfodol ar gyfer TGAU Gwyddoniaeth (Dwyradd). Mae’r llyfr hwn wedi’i gynllunio i’ch helpu chi i fynd y tu hwnt i wybodaeth bwnc-benodol, a datblygu’r sgiliau hanfodol sylfaenol i lwyddo ym maes TGAU Gwyddoniaeth. Mae’r sgiliau hyn yn cynnwys Mathemateg, Llythrennedd, a Gweithio’n Wyddonol, sef sgiliau y mae mwy o ffocws arnyn nhw bellach. 




	●  Mae’r bennod Mathemateg yn rhoi sylw i’r pum maes allweddol sy’n ofynnol gan y llywodraeth, gyda chyd-destunau gwahanol sy’n benodol i bwnc Gwyddoniaeth. Yn eich arholiadau Gwyddoniaeth, mae cwestiynau sy’n profi sgiliau Mathemateg yn cyfrif am 20% o’r marciau sydd ar gael, gyda chymhareb o 1 : 2 : 3 ar gyfer Bioleg, Cemeg a Ffiseg.



	●  Mae’r bennod Llythrennedd yn eich helpu i ddysgu sut i ateb cwestiynau ymateb estynedig. Bydd disgwyl i chi ateb o leiaf un o’r rhain ar bob papur, ac fel arfer maen nhw’n werth chwe marc.



	●  Mae’r bennod Gweithio’n Wyddonol yn rhoi sylw i’r pedwar maes allweddol ym mhob pwnc TGAU gwyddoniaeth.



	●  Mae’r bennod Adolygu yn esbonio sut i adolygu’n fwy effeithlon drwy ddefnyddio technegau adalw.



	●  Yn olaf, mae’r bennod Sgiliau Arholiad yn esbonio ffyrdd o wella eich perfformiad yn yr arholiad ei hun.






Er mwyn eich helpu i ymarfer eich sgiliau, mae tri phapur enghreifftiol ar ddiwedd y llyfr, a thri arall ar gael ar y we: www.hoddereducation.co.uk/SgiliauHanfodolGwyddoniaethDwyradd. Er nad ydyn nhw wedi’u cynllunio i gynrychioli unrhyw bapur arholiad yn fanwl gywir, maen nhw’n cynnwys cwestiynau enghreifftiol tebyg i’r rhai mewn arholiad, a bydd gofyn i chi roi eich sgiliau mathemateg, llythrennedd ac ymarferol ar waith. 



Nodweddion allweddol


Yn ogystal â blychau Term allweddol a Cyngor, mae nifer o nodweddion i ddatblygu eich sgiliau.




A Enghreifftiau wedi’u datrys


Mae’r blychau hyn yn cynnwys cwestiynau sy'n dangos y gwaith cyfrifo sydd ei angen i gyrraedd yr ateb cywir.







A Sylwadau ar atebion


Mae’r ymatebion estynedig enghreifftiol hyn yn cynnwys sylwadau ar atebion, marc ac esboniad o’r rheswm dros ei roi.







B Arweiniad ar y cwestiynau


Mae’r blychau hyn yn eich arwain i’r cyfeiriad cywir, fel y gallwch chi weithio tuag at ddatrys y cwestiwn eich hun.







B Asesu ateb myfyriwr


Mae’r gweithgareddau hyn yn gofyn i chi ddefnyddio cynllun marcio i asesu’r ateb enghreifftiol a chyfiawnhau eich sgôr.







C Cwestiynau ymarfer


Bydd y cwestiynau enghreifftiol hyn yn profi eich dealltwriaeth o’r pwnc.







C Gwella’r ateb


Mae’r gweithgareddau hyn yn gofyn i chi ailysgrifennu'r ateb enghreifftiol i'w wella ac ennill marciau llawn.





Mae atebion i’r holl gwestiynau yng nghefn y llyfr. Mae’r atebion hyn yn ddatrysiadau llawn sy’n cynnwys gwaith cyfrifo cam wrth gam. Mae atebion y tri phapur enghreifftiol ychwanegol i’w cael ar y we:www.hoddereducation.co.uk/SgiliauHanfodolGwyddoniaethDwyradd




★  Mae fersiwn Saesneg y gyfrol hon yn ymdrin â sawl manyleb Gwyddoniaeth ar draws Cymru a Lloegr. Mae'n bosibl felly nad yw rhai adrannau yn y gyfrol hon yn uniongyrchol berthnasol i’ch astudiaethau chi ac asesiadau CBAC. Ond rydyn ni wedi gadael yr adrannau hyn i mewn gan eu bod yn aml yn cynnwys gwybodaeth gefndirol ddefnyddiol. Rydyn ni wedi rhoi nodyn, fel yr un yma, ar ymyl y dudalen yn yr achosion hyn er mwyn tynnu eich sylw atyn nhw.
















1 Mathemateg


Mae mathemateg yn rhan bwysig o TGAU Gwyddoniaeth, ac mae marciau penodol bellach yn cael eu rhoi yn yr arholiadau am ba mor dda rydych chi’n ateb cwestiynau mathemateg. Bydd y sgiliau hyn i gyd yn gyfarwydd i chi o’ch cwrs TGAU Mathemateg – ond nawr byddwch chi’n eu defnyddio nhw mewn cyd-destun gwahanol, sef gwyddoniaeth.


Er enghraifft, efallai bydd cwestiynau mathemateg cyffredin mewn arholiadau gwyddoniaeth yn gofyn i chi luniadu graffiau, cyfrifo cymedrau a chyfrifo tebygolrwydd (e.e. o groesiadau genynnol). Felly, dylai’r sgiliau hyn i gyd fod yn gyfarwydd i chi.


Mae’r bennod hon yn ceisio mynd â chi drwy’r holl sgiliau mathemategol sydd eu hangen er mwyn cwblhau eich cwrs TGAU Gwyddoniaeth yn llwyddiannus.



»Unedau a byrfoddau


Rydyn ni’n defnyddio unedau i fesur meintiau gwyddonol. Mae unedau’n bwysig iawn mewn gwyddoniaeth. Heb unedau, mae gwerthoedd rhifiadol yn aml yn ddiystyr, a bydd anghofio unedau yn costio marciau i chi yn yr arholiad. Dylech chi sicrhau eich bod chi’n defnyddio unedau priodol ym mhob gwaith cyfrifo a thrin data.


Mae gwaith labordy yn rhan ganolog o TGAU Gwyddoniaeth. Drwy gydol eich cwrs byddwch chi’n cael llawer o gyfleoedd i ddefnyddio gwaith ymarferol i ymchwilio i ddata, eu cofnodi a’u prosesu. Gall rhai mesuriadau sy’n cael eu cofnodi mewn gwaith arbrofol fod yn ansoddol ac ni fyddai’r rhain yn cynnwys gwerth rhifiadol. 


Rydyn ni’n defnyddio amrywiaeth o unedau meintiol ar gyfer TGAU Gwyddoniaeth. Mae gwyddonwyr yn defnyddio system fesuriadau SI. Mae’r system hon wedi’i seilio ar y saith uned sylfaenol sydd i’w gweld yn Nhabl 1.1. Lle bynnag y bo’n bosibl, dylech chi ddefnyddio’r unedau sy’n cael eu cydnabod yn rhyngwladol. Dylech chi ymgyfarwyddo â’r unedau a hefyd eu byrfoddau.




Termau allweddol


Ansoddol: Disgrifiadau o sut mae rhywbeth yn edrych, heb ddefnyddio ffigurau neu rifau.


Meintiol: Mae mesuriadau fel màs, tymheredd a chyfaint yn cynnwys gwerth rhifiadol. Ar gyfer y mesuriadau meintiol hyn, mae’n hanfodol cynnwys unedau oherwydd nid yw nodi bod màs solid yn 0.4 yn dweud llawer am wir fàs y solid – gallai fod yn 0.4 g neu’n 0.4 kg.


Unedau sylfaenol: Mae’r system SI wedi’i seilio ar yr unedau hyn.







Tabl 1.1 Unedau sylfaenol TGAU Gwyddoniaeth








	

Mesuriad




	

Uned




	

Byrfodd













	

màs




	

cilogram




	

kg









	

hyd




	

metr




	

m









	

amser




	

eiliad




	

s









	

cerrynt




	

amper (amp)




	

A









	

tymheredd




	

gradd Celsius




	

°C









	

swm y sylwedd




	

môl




	

mol









	

arddwysedd goleuol




	

candela




	

cd












Mae pob uned SI arall yn gyfuniad o’r unedau sylfaenol. Yr enw ar y cyfuniadau hyn yw unedau deilliadol (edrychwch ar Dabl 1.2).


Unedau cyfansawdd yw’r rhai sy’n cynnwys mwy nag un uned. Er enghraifft:




	●  Mae crynodiad yn cael ei fesur mewn mol/dm3 (mol y dm3)



	●  Mae newid egni yn cael ei fesur mewn kJ/mol (cilojoule y mol)








Termau allweddol


Unedau deilliadol: Cyfuniadau o unedau sylfaenol fel m/s a kg/m3.









Cyngor


Mae’r llythrennau SI yn cynrychioli Système International. Does dim angen i chi wybod am hanes y system – dim ond gwybod yr unedau.








Tabl 1.2 Unedau deilliadol TGAU








	

Mesur ffisegol




	

Uned ddeilliadol




	

Byrfodd













	

arwynebedd




	

metr sgwâr




	

m2









	

cyfaint 




	

metr ciwbig




	

m3









	

dwysedd 




	

cilogram y metr ciwbig




	

kg/m3









	

gwasgedd 




	

pascal




	

Pa 









	

cynhwysedd gwres sbesiffig 




	

joule y cilogram am bob gradd Celsius




	

J/kg°C 









	

gwres cudd sbesiffig 




	

joule y cilogram




	

J/kg









	

buanedd 




	

metr yr eiliad




	

m/s









	

grym 




	

newton




	

N









	

cryfder maes disgyrchiant 




	

newton y cilogram




	

N/kg









	

cyflymiad 




	

metr yr eiliad sgwâr




	

m/s2









	

amledd 




	

hertz




	

Hz









	

egni 




	

joule




	

J









	

pŵer 




	

wat




	

W









	

gwefr drydanol 




	

coulomb




	

C









	

gwahaniaeth potensial trydanol (neu foltedd)




	

folt




	

V









	

gwrthiant trydanol 




	

ohm




	

Ω









	

dwysedd fflwcs magnetig 




	

tesla 




	

T














Termau allweddol


Isluosrifau: Ffracsiynau o uned sylfaenol neu uned ddeilliadol, fel centi- yn centimetr.


Lluosrifau: Niferoedd mawr o unedau sylfaenol neu ddeilliadol, fel cilo- yn cilogram.







Cyngor


Mae mwy o wybodaeth am ffurf safonol ar dudalen 8.





Fyddai hi ddim yn addas rhoi màs cerdyn post, er enghraifft, mewn cilogramau. Felly mae gwyddonwyr yn aml yn defnyddio unedau llai (isluosrifau) ac unedau mwy (lluosrifau) mewn cyfrifiadau. Mae Tabl 1.3 yn dangos y rhai cyffredin.




Cyngor


Mae rhai meintiau ffisegol hefyd sy’n gymarebau syml, ac nid oes ganddyn nhw uned.


Ar lefel TGAU, dyma nhw:




	●  effeithlonrwydd



	●  chwyddhad  



	●  cymhareb troadau newidyddion






Cofiwch nad oes angen i chi roi symbol uned gyda’r meintiau hyn.





Tabl 1.3 Unedau isluosol a lluosol TGAU Gwyddoniaeth










	

Enw’r rhagddodiad




	

Symbol




	

Ystyr/Ffurf safonol




	

degolyn













	

tera




	

T




	

× 1012




	

1 000 000 000 000









	

giga




	

G




	

× 109




	

1 000 000 000









	

mega




	

M




	

× 106




	

1 000 000









	

cilo




	

k




	

× 103




	

1000









	

centi




	

c




	

× 10-2




	

0.01









	

mili




	

m




	

× 10-3




	

0.001









	

micro




	

µ




	

× 10-6




	

0.000 001









	

nano




	

n




	

× 10-9




	

0.000 000 001














Cyngor


Mewn rhifau mwy na 9999, mae grwpiau o ddigidau fel arfer yn cael eu gwahanu’n grwpiau o dri gan fwlch; er enghraifft, 10 000. Ceisiwch osgoi defnyddio atalnod/coma i wahanu grwpiau o ddigidau, oherwydd y tu allan i’r DU ac UDA, mae’r coma’n cael ei ddefnyddio’n aml fel pwynt degol. Gallai camgymryd coma fel safle pwynt degol wrth roi cyffuriau neu ddylunio pont fod yn drychinebus.





Mae’r enghreifftiau hyn yn dangos unedau synhwyrol i fesur y gwrthrychau:




	●  Mae cerdyn post yn mesur 15 cm wrth 8 cm



	●  Mae’r pellter rhwng Llundain a Birmingham tua 190 km



	●  Diamedr darn punt yw 22.5 mm







Trawsnewid rhwng unedau


I adio a thynnu gwerthoedd, mae angen iddyn nhw fod wedi’u mynegi yn yr un unedau. Er enghraifft, allwch chi ddim adio màs basn anweddu (24 g) at fàs copr ocsid (3000 mg) i roi cyfanswm màs, gan fod yr unedau’n wahanol. Os yw’r unedau’n wahanol, mae’n rhaid eu trawsnewid nhw i uned gyffredin cyn adio. Yn yr enghraifft hon, mae’n rhaid i chi drawsnewid màs y copr ocsid o 3000 mg i 3 g yn gyntaf, ac yna ei adio at fàs y basn anweddu mewn gramau (24 g) i roi cyfanswm màs o 27 g.


Bydd angen i chi allu trawsnewid rhwng gwahanol unedau cyfaint a màs fel sy’n cael ei amlinellu isod.






Cyfaint


Mae cyfaint fel arfer yn cael ei fesur mewn centimetrau ciwbig (cm3), decimetrau ciwbig (dm3) neu fetrau ciwbig (m3).


1000 cm3 = 1 dm3


1000 dm3 = 1 m3


Bydd angen i chi allu trawsnewid rhwng unedau cyfaint, yn enwedig ar gyfer cyfrifiadau ar gyfaint a chrynodiad hydoddiannau. Bydd y diagram llif yn Ffigur 1.1 yn eich helpu chi i drawsnewid rhwng unedau cyfaint.


[image: image]

▲ Ffigur 1.1 Trawsnewid rhwng unedau cyfaint






Màs


Rydyn ni’n gallu mesur màs mewn miligramau (mg), gramau (g), cilogramau (kg) a thunelli metrig (t).


   1 dunnell fetrig = 1000 kg


           1 cilogram = 1000 g


                1 gram = 1000 mg




Cyngor


Defnyddiwch eich synnwyr cyffredin wrth drawsnewid rhwng unedau. Mae cilogram yn fwy na gram, felly wrth drawsnewid o gilogramau i gramau, byddech chi’n disgwyl cael nifer mwy o gramau ar ôl eich cyfrifiad.





[image: image]

▲ Ffigur 1.2 Trawsnewid rhwng unedau màs








A  Enghreifftiau wedi’u datrys




	
1  a     Trawsnewidiwch 35 cm3 i dm3.


Edrychwch ar Ffigur 1.1. I drawsnewid o cm3 i dm3, mae angen rhannu â 1000.


[image: image]




	
b     Trawsnewidiwch 1.5 dm3 i cm3.


Edrychwch ar Ffigur 1.1. I drawsnewid o dm3 i cm3, mae angen lluosi â 1000.


1.5 × 1000 = 1500 cm3




	
c     Trawsnewidiwch 325 mg i gramau.


Edrychwch ar Ffigur 1.2. I drawsnewid o mg i g, mae angen rhannu â 1000.


[image: image]




	
ch  Trawsnewidiwch 4.3 kg i gramau.


Edrychwch ar Ffigur 1.2. I drawsnewid o kg i g, mae angen lluosi â 1000.


   4.3 × 1000 = 4300 g












	
d     Trawsnewidiwch 2.2 tunnell fetrig i gramau.


Mae angen dau drawsnewidiad: tunnell fetrig → cilogram → gram


Cam 1: I drawsnewid o dunelli metrig i gilogramau, mae angen lluosi â 1000.


2.2 × 1000 = 2200 kg


Cam 2: I drawsnewid o gilogramau i gramau, mae angen lluosi â 1000.


2200 × 1000 = 2 200 000 g












Cyngor


Gallwch chi gyfeirio at Ffigur 1.2 i’ch helpu â’r trawsnewidiad hwn.







B  Arweiniad ar y cwestiynau




	1  Trawsnewidiwch 1.2 dm3 i cm3.



	I drawsnewid o dm3 i cm3, mae angen lluosi â 1000.






1.2 × 1000 = ...................... cm3




	2  Trawsnewidiwch 8.2 tunnell fetrig i g.



	Mae angen dau drawsnewidiad yma:



	tunelli metrig → kg → g



	Cam 1 I drawsnewid o dunelli metrig i kg, mae angen lluosi â 1000.






8.2 × 1000 = ...................... kg




	Cam 2 Yna, i drawsnewid o kg i g, mae angen lluosi â 1000.






...................... × 1000 = ...................... g







Cyngor


Cofiwch feddwl am eich ateb bob tro; mae dm3 yn uned fwy na cm3 felly byddech chi’n disgwyl cael nifer mwy o cm3 wrth drawsnewid y ffordd yna.







C  Cwestiwn ymarfer




	
3  Gwnewch y trawsnewidiadau canlynol rhwng unedau.




	a    1.2 dm3 i cm3



	b    420 cm3 i dm3



	c    3452 cm3 i dm3



	ch 4.4 t i g



	d    4 kg i g



	dd 3512 g i kg















Cyfrifiadau sy’n aml yn cynnwys trawsnewid unedau


Mae sawl testun lle bydd angen i chi, o bosibl, drawsnewid unedau yn aml. Mewn Cemeg, er enghraifft, efallai y bydd angen i chi ymdrin â thrawsnewidiadau wrth edrych ar:




	●  adweithiau rhwng cyfeintiau o nwyon, lle gallai fod angen i chi gyfrifo molau o nwy gan ddefnyddio’r hafaliad:






[image: image]




	●  symiau sylweddau, lle gallai fod angen i chi gyfrifo molau gan ddefnyddio’r hafaliadau:






[image: image]




Cyngor


Ar yw’r màs atomig cymharol ac mae i’w weld yn y Tabl Cyfnodol ar gyfer pob elfen. Mr yw’r màs fformiwla cymharol. Does gan y gwerthoedd hyn ddim unedau.







Term allweddol


Màs fformiwla cymharol, Mr: Cyfanswm masau atomig cymharol (Ar) yr holl atomau sydd i’w gweld yn y fformiwla.










 A  Enghraifft wedi’i datrys


Cyfrifwch faint o folau sy’n bresennol mewn 2.4 tunnell fetrig o fagnesiwm.


I gyfrifo’r swm mewn molau, defnyddiwch yr hafaliad canlynol:


[image: image]


Cyn defnyddio’r mynegiad hwn, mae angen trawsnewid màs y magnesiwm o dunelli metrig i gramau.


[image: image]


Cam 1  màs y magnesiwm mewn gramau =  2.4 × 1000 × 1000 = 2 400 000 g


[image: image]









Cyngor


Efallai y bydd gofyn i chi gyfrifo nifer y molau yn hytrach na’r swm mewn molau – byddwch chi’n ateb hyn yn yr un ffordd.







B  Arweiniad ar y cwestiynau




	1  Cyfrifwch faint o folau sy’n bresennol mewn 9.8 kg o asid sylffwrig, H2SO4, sydd â’r màs fformiwla cymharol (Mr) 98.



	I gyfrifo’r swm mewn molau, defnyddiwch y mynegiad






[image: image]




	Cam 1 Trawsnewidiwch y màs o kg i g drwy luosi â 1000.






9.8 × 1000 = ......................




	Cam 2 Amnewidiwch y màs mewn gramau a’r Mr i’r hafaliad i gyfrifo eich ateb terfynol.






[image: image]




	
2  Cyfrifwch faint o folau sy’n bresennol mewn 48 000 cm3 o nwy nitrogen.


I gyfrifo’r swm mewn molau o nwy, defnyddiwch y mynegiad







[image: image]




	Cam 1 Trawsnewidiwch gyfaint y nwy o cm3 i dm3 drwy ei rannu â 1000






[image: image]




	Cam 2 Amnewidiwch y cyfaint i’r hafaliad a chyfrifwch eich ateb terfynol.






[image: image]







Cyngor


Dim ond os bydd y cyfaint yn cael ei roi y mae’n bosibl defnyddio’r hafaliad hwn i gyfrifo nifer y molau nwy.










C   Cwestiynau ymarfer




	3  Cyfrifwch faint o folau sy’n bresennol mewn 6 kg o galsiwm (Ca).



	4  Cyfrifwch faint o folau sy’n bresennol mewn 3.2 tunnell fetrig o galsiwm carbonad. Màs fformiwla cymharol (Mr) calsiwm carbonad = 100.



	5  Cyfrifwch faint o folau sy’n bresennol mewn 17 kg o amonia (NH3).



	6  Cyfrifwch faint o folau sy’n bresennol mewn 2.1 tunnell fetrig o haearn(III) ocsid (Fe2O3).



	7  Cyfrifwch faint o folau sy’n bresennol mewn 0.592 kg o fagnesiwm nitrad (Mg(NO3)2).



	8  Cyfrifwch faint o folau sy’n bresennol mewn 7200 cm3 o nwy sylffwr triocsid (SO3).










»Rhifyddeg a chyfrifo rhifiadol





Mynegiadau ar ffurf ddegol


Wrth adio neu dynnu data, mae lleoedd degol yn aml yn cael eu defnyddio i nodi trachywiredd yr ateb. Mae’r term ‘lle degol’ yn cyfeirio at y rhifau ar ôl y pwynt degol. Nifer y lleoedd degol yw nifer y digidau ar ôl y pwynt degol.




Termau allweddol


Lleoedd degol (ll.d.): Nifer y cyfanrifau sy’n cael eu rhoi ar ôl pwynt degol (p.d.).




Cyfanrifau: Rhifau cyfan yw’r rhain, sy’n cynnwys seroau.







Cyngor


Mae rhifau degol yn gallu cael eu defnyddio'n aml hefyd i fynegi ffracsiynau, er enghraifft [image: image] = 0.5.





[image: image]

▲ Ffigur 1.3 Lleoedd degol






Mae gan y rhif 5.743 dri lle degol, ond does gan y rhif 10 ddim lle degol.


Weithiau, bydd gofyn i chi roi eich ateb i un neu ddau le degol. I wneud hyn, mae angen i chi dalgrynnu eich ateb. Er enghraifft:




	●  Mae talgrynnu rhif i un lle degol yn golygu bod un digid yn unig ar ôl y pwynt degol.



	●  Mae talgrynnu rhif i ddau le degol yn golygu bod dau ddigid ar ôl y pwynt degol.






I dalgrynnu rhif i nifer penodol o leoedd degol, edrychwch ar y digid ar ôl yr un olaf sydd ei angen arnoch chi (y ffigur sy’n penderfynu) ac






Termau allweddol


Ffigur sy’n penderfynu: Y cyfanrif ar ôl nifer y lleoedd degol angenrheidiol sy’n penderfynu a oes rhaid i ni dalgrynnu i fyny neu beidio.







	●  os yw’r rhif nesaf yn 5 neu’n fwy, talgrynnwch i fyny



	●  os yw’r rhif nesaf yn 4 neu’n llai, peidiwch â thalgrynnu i fyny.






Er enghraifft, os ydych chi’n talgrynnu rhif i ddau le degol, mae’n ddefnyddiol tanlinellu pob rhif hyd at ddau rif ar ôl y pwynt degol. Mae hyn wedyn yn tynnu eich sylw at y rhif nesaf, sy’n eich helpu gyda’r talgrynnu.


Dylech chi sicrhau eich bod chi’n defnyddio’r nifer priodol o leoedd degol (ll.d.) wrth dalgrynnu atebion i gwestiynau arholiad. Mae’n debyg y bydd hyn yn dibynnu ar nifer y ffigurau ystyrlon sy’n cael eu defnyddio yn y cwestiwn neu ar y data sydd wedi’u rhoi.





Wrth ateb cwestiynau ymarferol sy’n cynnwys mesuriadau, ddylech chi ddim defnyddio mwy o leoedd degol nag sydd yn y mesuriad lleiaf manwl gywir. Er enghraifft, os yw pren mesur yn cael ei ddefnyddio i fesur arwynebedd ochrau ciwb i’r 0.1 cm agosaf, wrth ddefnyddio’r gwerth hwn i gyfrifo’r arwynebedd arwyneb (cm2) a’r cyfaint (cm3) ddylech chi ddim defnyddio mwy nag un lle degol.


Mae gan y rhan fwyaf o werthoedd nifer union o leoedd degol, ond mae eraill yn gallu cynnwys degolion cylchol (er enghraifft [image: image] = 0.333333333 cylchol) neu nifer anfeidraidd o leoedd degol (fel pi – π). Mae’n bwysig talgrynnu’r gwerthoedd anarferol hyn i’r nifer priodol o leoedd degol.




Term allweddol


Cylchol: Pan fydd rhif yn mynd ymlaen am byth.





Gallwch chi weld enghraifft o ddegolyn cylchol drwy rannu’r rhif 2 â’r rhif 3 ar eich cyfrifiannell. Gyda’r cyfrifiad hwn, efallai y gwelwch chi 0.6666666666 ar eich sgrin, er bod cyfrifianellau mwy modern yn ei ddangos fel 0.[image: image]; mae’r dot uwchben y 6 yn dangos bod y 6 yn ailadrodd am byth. Yn y naill achos neu’r llall, mae’r rheol ar gyfer talgrynnu yr un fath. Ar gyfer 3 ll.d., bydden ni’n ysgrifennu 0.6666666666 neu 0.[image: image] fel 0.667. Sylwch, os oes dau ddot, mae’r rhifau rhwng y dotiau yn cael eu hailadrodd. Felly, mae 0.[image: image]5[image: image] yn golygu 0.652652652… Byddai hyn yn 0.7 i 1 ll.d., 0.65 i 2 ll.d. a 0.653 i 3 ll.d.




A  Enghraifft wedi’i datrys


Mae ffisegydd yn mesur diamedr rhoden fetel fel 0.7 cm i 1 ll.d.


Gan roi’r ddau ateb i 2 ll.d., beth yw:




	
a  y diamedr lleiaf y gallai’r rhoden ei gael?


Cam 1 Byddai’n rhaid i’r rhif lleiaf fod yn werth y gallai’r ffisegydd ei dalgrynnu i fyny o hyd, felly 6 fyddai’r lle degol cyntaf. 


Cam 2 Byddai’n rhaid i’r rhif sy’n dilyn y 6 fod mor fach â phosibl, ond gan ddal i fod yn rhif sy’n caniatáu i ni dalgrynnu i fyny.


Cam 3 Felly, y diamedr lleiaf yw 0.65 cm.




	
b  y diamedr mwyaf y gallai’r rhoden ei gael?


Cam 1 Mae’n rhaid i’r rhif mwyaf fod yn ddigon bach i beidio â chael ei dalgrynnu i fyny, felly 7 fyddai’r lle degol cyntaf. 


Cam 2 Byddai’n rhaid i’r rhif sy’n dilyn y 7 fod mor fawr â phosibl, ond dal yn rhif sydd ddim yn caniatáu i ni dalgrynnu i fyny.


Cam 3 Felly, y diamedr mwyaf yw 0.74 cm.












B  Arweiniad ar y cwestiynau




	
1  Mae diamedr gwreiddyn yn 0.345 cm. Ysgrifennwch y diamedr hwn i un lle degol.


Yr ail le degol yw 4, felly mae angen talgrynnu i lawr.


Diamedr y gwreiddyn i un lle degol = ......................  









	
2  Mae car tegan yn rholio i lawr llethr ac yn teithio 20 cm mewn 

6.4 eiliad. Cyfrifwch fuanedd y car mewn cm/s i 2 ll.d.


Cam 1 Darganfyddwch y buanedd: [image: image]


Cam 2 Rhowch yr ateb i 2 ll.d.: buanedd y car = ...................... cm/s












Cyngor


Os ydych chi’n creu tablau canlyniadau yn eich arholiad neu mewn tasg ymarferol ofynnol, cofiwch roi’r un nifer o leoedd degol i’r gwerthoedd i gyd.










C  Cwestiynau ymarfer




	
3  Mae hydoddiant copr(II) sylffad yn cael ei electroleiddio am bum munud gan ddefnyddio electrodau copr. Mae’r tabl yn dangos màs yr anod a’r catod copr cyn ac ar ôl yr electrolysis.








	

	

anod




	

catod









	

Màs yr electrod cyn electrolysis/g




	

1.66




	

1.58









	

Màs yr electrod ar ôl electrolysis/g




	

1.15




	

1.87












Cyfrifwch fàs y copr sy’n cael ei ddyddodi i un lle degol.




	
4  Mae myfyriwr yn pwyso 630 N a chyfanswm arwynebedd ei draed mewn cysylltiad â’r ddaear yw 205 cm2.


Cyfrifwch y gwasgedd mae’n ei roi ar y ddaear, gan roi eich ateb mewn N/cm2 i 1 ll.d.












Cyngor


Yn yr arbrawf electrolysis hwn, caiff copr ei ddyddodi ar un electrod, sy’n mynd yn drymach, ac mae’r electrod arall yn mynd yn ysgafnach.






Ffurf safonol


Weithiau, mae gwyddonwyr yn delio â rhifau mawr iawn neu rifau bach iawn. Er enghraifft:




	●  nifer y moleciwlau dŵr mewn llwy fwrdd o ddŵr yw tua 602 000 000 000 000 000 000 000 (sy’n rhif anhygoel o fawr)



	●  mae tonfedd pelydr X tua 0.000 000 000 1 metr (sy’n rhif anhygoel o fach)



	●  gallai’r egni mae planhigyn yn ei gael o’r Haul fod yn 1 800 000 kJ/m2/bl



	●  gallai diamedr cell facteriol fod yn 0.005 mm






Mae ffurf safonol yn cael ei defnyddio i fynegi rhifau mawr iawn neu rifau bach iawn er mwyn ei gwneud hi’n haws eu deall a’u trin. Mae’n haws dweud bod sbecyn o lwch yn pwyso 1.2 × 10−6 gram na dweud ei fod yn pwyso 0.000 001 2 gram neu bod hyd bond carbon-i-garbon yn 1.3 × 10−10 m na dweud ei fod yn 0.000 000 000 13 m.


Mae ffurf safonol bob amser yn edrych fel Ffigur 1.4:


[image: image]

▲ Ffigur 1.4 Ffurf safonol






Gallwn ni hefyd feddwl am ‘n’ fel pŵer o ddeg y caiff A ei luosi ag ef i fod yn hafal i’r rhif gwreiddiol. Mae’n bwysig eich bod chi’n gallu trawsnewid ffurf safonol yn ôl i ffurf gyffredin, a ffurf gyffredin i ffurf safonol. Mae Tabl 1.3 ar dudalen 2 yn dangos sut mae rhagddodiaid yn cael eu defnyddio i gynrychioli ffurf safonol.


Pwerau o 10


Mae pwerau o 10 yn rhoi ffordd i ni ysgrifennu’r rhifau mawr iawn hyn a’r rhifau bach iawn mewn rhyw fath o fformat llaw-fer. Er enghraifft, os edrychwn ni ar y cyfrifiad 10 × 10 = 100, gallwn ni weld bod dau rif deg yn cael eu lluosi gyda’i gilydd. Felly, gallwn ni ysgrifennu gwerth 100 fel 102 neu 1.0 × 102.





Yn y cyfrifiad 10 × 10 × 10 × 10 = 10 000, gallwn ni weld bod pedwar rhif deg yn cael eu lluosi â’i gilydd. Gallwn ni ysgrifennu’r gwerth 10 000 fel 104, neu 1.0 × 104. Mae nifer y seroau yn cael ei drosi’n bŵer 10 wrth ysgrifennu pob rhif ar ffurf safonol. Rydyn ni’n ysgrifennu pwerau fel rhifau uwchysgrif – er enghraifft, rydyn ni’n ysgrifennu 10 i bŵer 2 fel 102 – y rhif 2 bach uchel yw’r pŵer.


Mae pŵer positif yn golygu lluosi â’r pŵer 10 hwnnw. Yn y bôn, mae hyn yn golygu bod angen i chi luosi â 10 yr un nifer o weithiau â’r pŵer. Er enghraifft, mae gan 1 × 103 y pŵer 3, felly rydyn ni’n lluosi 1 â 10 dair gwaith:


1 × 10 × 10 × 10 = 1000 = 1 × 103


Tabl 1.4 Pwerau positif o 10








	

Rhif




	

Cael ei ysgrifennu fel




	

I’w weld yn aml fel









	

10




	

1 × 101




	

10









	

100




	

1 × 102




	

102









	

1000




	

1 × 103




	

103









	

10 000




	

1 × 104




	

104









	

100 000




	

1 × 105




	

105









	

1 000 000




	

1 × 106




	

106














Cyngor


Wrth luosi rhifau ar ffurf safonol, mae angen adio’r pwerau at ei gilydd a lluosi’r rhifau eraill.





Wrth gynrychioli rhifau sy’n llai nag 1 ar ffurf safonol, rydych chi’n cael pwerau negatif (er enghraifft 1 × 10-1). Yn y bôn, mae hyn yn golygu bod angen i chi rannu â 10 yr un nifer o weithiau â’r pŵer. Er enghraifft:


Mae gan 1 × 10-2 y pŵer −2, felly mae angen rhannu 1 â 10 ddwywaith: 1 ÷ 10 ÷ 10 = 0.01 = 1 × 10-2.




Cyngor


Un o’r rhifau y byddwch chi’n eu defnyddio mewn Cemeg, sy’n cael ei gyflwyno fel arfer ar ffurf safonol, yw rhif Avogadro, sef 6.02 × 1023.







Term allweddol


Rhif Avogadro: Nifer yr atomau, moleciwlau neu ïonau sydd mewn un môl o sylwedd penodol.





Tabl 1.5 Pwerau negatif o 10










	

Ffracsiwn




	

Degolyn




	

Cael ei ysgrifennu fel




	

I’w weld yn aml fel









	

[image: image]



	

0.1




	

1 × 10−1




	

10−1









	

[image: image]




	

0.01




	

1 × 10−2




	

10–2









	

[image: image]




	

0.001




	

1 × 10−3




	

10–3









	

[image: image]




	

0.0001




	

1 × 10−4




	

10–4









	

[image: image]




	

0.00001




	

1 × 10−5




	

10–5









	

[image: image]




	

0.000001




	

1 × 10−6




	

10–6














A  Enghreifftiau wedi’u datrys




	
1  Mae lled tiwb sylem yn 0.072 mm. Ysgrifennwch y lled hwn ar ffurf safonol.


Cam 1 Rydyn ni’n gwybod bod 0.01 = 1 × 10−2


Cam 2 Gan fod y lled yn 0.072, mae angen rhoi 7.2 yn lle’r 1


Cam 3 Mae hyn yn rhoi ateb o 0.072 mm = 7.2 × 10−2  mm




	
2  Ysgrifennwch y tonfeddi canlynol ar ffurf safonol.




	
a  Golau oren (0.000 000 58 metr).


Cam 1 Ysgrifennwch 5.8


Cam 2 Mae’r pwynt degol nawr ar ôl y 5 (yn 5.8); mae’r pwynt degol wedi symud saith lle i’r dde (o 0.000 000 58 i 5.8)


Cam 3 Y donfedd ar ffurf safonol yw 5.8 × 10−7 m







	
b  Pelydrau-X (0.000 000 000 195 metr).


Cam 1  Ysgrifennwch 1.95


Cam 2  Mae’r pwynt degol nawr ar ôl yr 1 (yn 1.95); mae’r pwynt degol wedi symud 10 lle i’r dde (o 0.000 000 000 195 i 1.95)


Cam 3  Y donfedd ar ffurf safonol yw 1.95 × 10−10 m

















B  Arweiniad ar y cwestiynau




	
1  Cyfrifwch nifer yr atomau sy’n bresennol mewn 2.3 g o sodiwm.


Cam 1 Cyfrifwch swm y sodiwm mewn molau gan ddefnyddio







[image: image]




	Cam 2 Mae un môl o atomau yn cynnwys 6.2 × 1023 o atomau. I ddod o hyd i nifer yr atomau sy’n bresennol mewn 2.3 g o sodiwm, mae angen lluosi’r swm mewn molau â 6 × 1023



	
2  Mae rhywogaeth bacteriwm yn rhannu bob dwy awr. Os oes 10 o facteria yn y boblogaeth wreiddiol, faint o facteria fyddai yno ar ôl 24 awr? Defnyddiwch yr hafaliad isod a rhowch eich ateb ar ffurf safonol:


Poblogaeth bacteria = poblogaeth gychwynnol y bacteria × 2nifer y rhaniadau


Cam 1 Cyfrifwch sawl rhaniad fydd yn digwydd mewn 24 awr. I wneud hyn, mae angen rhannu’r cyfanswm gyda’r amser rhannu cymedrig.







[image: image]




	

Felly, mae’r bacteria’n rhannu 12 gwaith mewn 24 awr.


Cam 2 Amnewidiwch y gwerthoedd i’r hafaliad.


Poblogaeth bacteria = 10 × 212 = ......................












Term allweddol


Cymedr: Math o gyfartaledd yw’r cymedr. Rydyn ni’n sôn am gymedrau ar dudalennau 26-28.







C  Cwestiynau ymarfer




	
3  Mae arwyneb y ddaear wedi’i rannu’n blatiau. Yng Nghefnfor Gogledd Iwerydd, mae dau o’r platiau hyn yn cwrdd. Mae’r platiau hyn yn symud oddi wrth ei gilydd tua 25 mm bob blwyddyn.


Pa mor bell oddi wrth ei gilydd y byddan nhw’n symud mewn pum can mil o flynyddoedd? Rhowch eich ateb mewn metrau ar ffurf safonol.




	4  Mae rhywogaeth bacteriwm yn rhannu bob 5 awr. Os oes 200 o facteria yn y boblogaeth wreiddiol, faint o facteria fyddai yno ar ôl 30 awr? Rhowch eich ateb ar ffurf safonol.



	
5  Mae diamedr atom copr yn 0.256 nm. Mae gan wifren gopr ddiamedr o 0.044 cm.




	a    Ysgrifennwch ddiamedr yr atom a’r wifren mewn metrau.



	b    Sawl gwaith yn lletach yw’r wifren gopr nag atom copr? Rhowch eich ateb i 2 le degol ar ffurf safonol.








	6  Mae atom hydrogen yn cynnwys proton ac electron. Cyfrifwch fàs atom hydrogen os yw màs proton yn 1.6725 × 10−24 g a màs electron yn 0.0009 × 10−24 g.















Defnyddio cyfrifiannell gyda rhifau ar y ffurf safonol


Yn eich arholiad, efallai bydd angen i chi ddefnyddio ffurf safonol gyda chyfrifiannell wyddonol. Mae gan y rhan fwyaf o gyfrifianellau sgrin sy’n gallu dangos tua naw rhif ar ei thraws, sy’n golygu nad ydyn ni’n gallu rhoi rhifau mawr iawn a rhifau bach iawn i mewn ar ffurf normal.




Cyngor


Ar lawer o gyfrifianellau, os ydych chi’n pwyso’r botwm ‘=’ ar ôl rhoi rhif i mewn ar ffurf safonol, mae’r rhif yn cael ei arddangos ar ffurf normal. Yn anffodus, dydy hyn ddim yn gweithio o chwith. Ond mae pwyso’r botwm ‘ENG’ yn dangos y rhif ar ffurf peirianneg, sy’n debyg i ffurf safonol, ond heb fod yn union yr un fath.





Er enghraifft, i gyfrifo (2.99 × 103) × (4.1 × 108) bydden ni’n gwneud y canlynol: 










	

Cam 1




	

rhoi 2.99 i mewn









	

Cam 2




	

pwyso’r botwm ‘×10x’ (ar rai cyfrifianellau mae’r botwm ‘×10x’ wedi’i labelu ag ‘EXP’)









	

Cam 3




	

rhoi 3 i mewn









	

Cam 4




	

pwyso’r botwm lluosi, ×









	

Cam 5




	

rhoi 4.1 i mewn









	

Cam 6




	

pwyso’r botwm ‘×10x’









	

Cam 7




	

rhoi 8 i mewn









	

Cam 8




	

pwyso’r botwm ‘=’ i ddangos yr ateb, sef 1.2259 × 1012












I roi 2.99 × 10−3 i mewn, pwyswch y botwm −, neu’r botwm ± cyn rhoi’r rhif 3 i mewn.



Cymarebau, ffracsiynau a chanrannau


Mae ffurf normal (degolion), ffurf safonol, ffracsiynau a chanrannau i gyd yn rhifau y gallwn ni eu rhoi i mewn i gyfrifiannell. Gan fod pob un o’r ffurfiau hyn yn cynrychioli rhifau, mae’n bosibl eu newid o un ffurf i’r llall, fel sydd i’w weld yn Nhabl 1.6.


Tabl 1.6 Rhifau ar wahanol ffurfiau










	

Ffurf normal




	

Ffurf safonol




	

Ffracsiwn




	

Canran









	

0.03




	

3 × 10−2




	

[image: image]




	

3%









	

0.5




	

5 × 10−1




	

[image: image]




	

50%









	

3.7




	

3.7 × 100

370%









	

12.25




	

1.225 × 101

1225%












Yn yr adran ganlynol, byddwn yn edrych ar ffracsiynau, cymarebau a chanrannau.Bydd yn rhaid i chi ddefnyddio’r rhain mewn llawer o gyfrifiadau.


Ffracsiynau


Rhan o rif cyfan yw ffracsiwn, ac rydyn ni’n ei fynegi fel rhif cyfan wedi’i rannu â rhif cyfan arall. Y rhif uchaf yn y ffracsiwn yw’r rhifiadur a’r rhif isaf yn y ffracsiwn yw’r enwadur.


Wrth ddefnyddio ffracsiynau, mae’n arfer da i ysgrifennu pob ffracsiwn ar ei ffurf symlaf, er enghraifft gallech chi ysgrifennu [image: image] fel [image: image] neu [image: image]; ond y ffurf symlaf yw [image: image] felly dylech chi ddefnyddio’r ffurf hon.


I ddod o hyd i ffurf symlaf ffracsiwn, mae angen rhannu’r rhifiadur a’r enwadur (y rhif uchaf a’r rhif isaf) gyda’r un rhif cyfan (ffactor gyffredin), a dal i wneud hyn nes nad yw’n bosibl rhannu’r rhifiadur a’r enwadur eto i roi rhifau cyfan.




Termau allweddol


Ffracsiwn: Rhif sy’n cynrychioli rhan o rif cyfan.


Rhifiadur: Y rhif uwchben y llinell mewn ffracsiwn.


Enwadur: Y rhif o dan y llinell mewn ffracsiwn.


Ffactor gyffredin: Rhif cyfan sy’n rhannu i mewn i’r enwadur a’r rhifiadur mewn ffracsiwn i roi rhifau cyfan.





Er enghraifft, yn [image: image] gallwn ni rannu’r rhifiadur a’r enwadur â 2 i roi rhifau cyfan, felly [image: image]




Cyngor


Os yw’r rhifiadur a hefyd yr enwadur yn ddau eilrif, dydy’r ffracsiwn ddim ar ei ffurf symlaf.








Yn [image: image] gallwn ni rannu’r rhifiadur a’r enwadur â 3 i roi rhifau cyfan, felly [image: image]


Dydy hi ddim yn bosibl rhannu 3 a 4 eto gyda’r un rhif i roi rhifau cyfan, felly [image: image] yw’r ffordd symlaf o ysgrifennu’r ffracsiwn hwn.


Cyfrifo ffracsiynau (y ffordd draddodiadol)


Mae gan y rhan fwyaf o gyfrifianellau gwyddonol y gallu i roi atebion fel ffracsiwn, er enghraifft [image: image], er y gallwch chi osod eich cyfrifiannell i arddangos rhif degol yn lle hynny. I drawsnewid o ffracsiwn i ddegolyn, mae angen i chi rannu’r rhifiadur (y rhif uchaf) â’r enwadur (y rhif isaf):


[image: image] (3 ll.d.)


Bydd gan eich cyfrifiannell fotwm i wneud y cyfrifiad hwn ar eich cyfer. Yn aml mae ganddo’r label S⇔D.


Mae angen i chi allu adio, tynnu, lluosi a rhannu ffracsiynau.


Lluosi ffracsiynau


Mae lluosi’n waith syml iawn. Lluoswch y rhifau uchaf (rhifiaduron) gyda’i gilydd, ac yna’r rhifau isaf (enwaduron). 


Er enghraifft: [image: image]


Gallwn ni symleiddio’r ffracsiwn drwy rannu’r rhifiadur a’r enwadur â 6 i roi [image: image]


Rhannu ffracsiynau


I rannu ffracsiynau, rydyn ni’n gwrthdroi’r rhannydd (yr ail ffracsiwn) ac yn lluosi.


Er enghraifft: [image: image]


Gallwn ni symleiddio’r ffracsiwn drwy rannu’r rhifiadur a’r enwadur â 4 i roi [image: image]


Adio a thynnu ffracsiynau


Mae’n hawdd adio neu dynnu ffracsiynau os oes ganddyn nhw’r un enwadur. 




Cyngor


Os ydych chi’n gweld ffracsiwn lle mae’r rhifiadur yn fwy na’r enwadur, fel [image: image], mae hyn yn golygu ei bod yn bosibl ei symleiddio fel rhif cyfan a ffracsiwn. Yn yr enghraifft hon, mae gennych chi [image: image] plws [image: image] arall, neu [image: image].





Enghraifft 1: [image: image]


Yma, yr enwadur cyffredin yw 7, felly [image: image]


Enghraifft 2: [image: image]


Yma, yr enwadur cyffredin yw 12, felly [image: image]


Gallwn ni symleiddio’r ffracsiwn drwy rannu’r rhifiadur a’r enwadur â 2 i roi [image: image]


Os nad yw’r enwadur cyffredin wedi’i roi i ni, mae angen i ni ddod o hyd i un. Bydd unrhyw ddau ffracsiwn (neu fwy) yn rhannu enwadur cyffredin, a bydd hynny’n caniatáu i ni eu hadio neu eu tynnu. I ddod o hyd i enwadur cyffredin, gallwch chi luosi’r ddau enwadur gyda’i gilydd.


Er enghraifft:


[image: image]


Yn yr enghraifft hon, allwn ni ddim eu hadio gyda’i gilydd fel y maen nhw. Ond os ydyn ni’n lluosi’r enwaduron gyda’i gilydd, rydyn ni’n cael 3 × 4 = 12.





I wneud yn siŵr bod y ffracsiynau’n aros yn gywerth (yr un peth) pan fyddwn ni’n newid yr enwadur, mae’n rhaid i ni luosi’r rhifiadur â’r un rhif hefyd. Mae hyn oherwydd nad yw [image: image] yr un gwerth â [image: image]. Fe wnaethon ni luosi’r enwadur (3) â 4 i gael 12, felly mae angen i ni luosi’r rhifiadur (1) â 4 hefyd. Os ydyn ni’n gwneud hyn i’r ddau ffracsiwn, rydyn ni’n cael:


[image: image]


Nawr gallwn ni adio’r ddau gyda'i gilydd i gael [image: image]




Cyngor


Os yw’r enwadur cyffredin rydych chi’n ei gael drwy luosi’r ddau enwadur gyda’i gilydd yn uchel iawn, ceisiwch ei symleiddio drwy ei leihau i rif llai. Er enghraifft, gallai fod yn haws deall y swm ffracsiwn [image: image] fel [image: image], gan fod y ddau ffracsiwn yn rhannu’r un lluosrif o 8. Os ydych chi’n rhannu’r ddau ffracsiwn gydag 8, byddwch chi’n cael swm llawer symlach. Gallwch chi wneud y symleiddio hwn ar ôl cwblhau’r swm hefyd, os yw’n well gennych.





Cyfrifo ffracsiynau (y ffordd hawdd)


Ym mhob arholiad TGAU Gwyddoniaeth bydd disgwyl i chi allu defnyddio cyfrifiannell wyddonol. Mae dysgu sut i ddefnyddio cyfrifiannell i gyfrifo ffracsiynau yn waith syml.


Mae’r cyfarwyddiadau isod yn dweud wrthych chi sut i roi’r ffracsiwn [image: image] i mewn ac yna adio [image: image].




	●  chwiliwch am y botwm ffracsiwn; bydd y symbol yn ymddangos ar y sgrin pan fyddwch chi’n ei bwyso



	●  pwyswch fotwm rhif 3; mae’r 3 yn cael ei arddangos fel y rhifiadur



	●  pwyswch ‘i lawr’ ar y botwm llywio pan fyddwch chi’n barod i roi’r enwadur i mewn



	●  pwyswch fotwm rhif 4



	●  pwyswch ‘i’r dde’ ar y botwm llywio fel bod y ffracsiwn, [image: image], ar y sgrin



	●  pwyswch +



	●  rhowch y ffracsiwn [image: image] i mewn yn yr un ffordd â [image: image], gan orffen drwy wasgu ‘i’r dde’ ar y botwm llywio



	●  pwyswch =



	●  dylai’r sgrin ddangos yr ateb: [image: image]



	●  pwyswch S⇔D i weld yr ateb yn cael ei arddangos fel degolyn (1.25).






Ffracsiynau cymysg yw ffracsiynau lle mae rhan ohonyn nhw’n rhif cyfan, a rhan yn ffracsiwn. Er enghraifft, mae [image: image] yn ffracsiwn cymysg.


Mae’r cyfarwyddiadau isod yn dangos sut i roi’r ffracsiwn cymysg [image: image] i mewn, ac yna ei luosi â [image: image].




	●  dewch o hyd i’r symbol ffracsiwn cymysg a’i bwyso – mae hwn fel arfer uwchben y botwm ffracsiwn; mae angen i chi bwyso’r botwm Shift, yna’r botwm ffracsiwn



	●  nawr gallwch chi roi ffracsiwn cymysg i mewn



	●  pwyswch fotwm rhif 2, yna pwyswch ‘i’r dde’ ar y botwm llywio



	●  pwyswch fotwm rhif 1, yna pwyswch ‘i lawr’ ar y botwm llywio



	●  pwyswch fotwm rhif 2, yna pwyswch ‘i’r dde’ ar y botwm llywio



	●  dylai’r sgrin ddangos [image: image]



	
●  pwyswch ×







	●  rhowch y ffracsiwn cymysg [image: image] i mewn yn yr un ffordd ag y gwnaethoch chi roi [image: image]



	●  pwyswch =



	●  dylai’r sgrin ddangos [image: image]



	●  pwyswch S⇔D i weld yr ateb yn cael ei arddangos fel degolyn (9.375).






Unwaith y byddwch chi’n gwybod sut i roi ffracsiynau i mewn yn eich cyfrifiannell, gallwch chi eu hadio, eu tynnu, eu lluosi a’u rhannu’n hawdd.




Cyngor


Cofiwch fod defnyddio cyfrifiannell yn sgìl, a dydy sgiliau ddim yn cael eu dysgu dros nos. Mae angen ymarfer!







C  Cwestiynau ymarfer




	
1  Cwblhewch y cyfrifiadau hyn gan ddefnyddio cyfrifiannell.




	a    [image: image]



	b    [image: image]



	c    [image: image]



	ch [image: image]








	
2  Cymysgeddau o fetelau yw aloion. Yn aml mae aur yn cael ei gymysgu â chopr i’w wneud yn galetach ac yn fwy anodd ei dreulio.


Mae aur 9 carat yn cynnwys [image: image] o aur pur a [image: image] o gopr yn ôl màs.


Cyfrifwch beth yw màs darn o aur 9 carat os yw’n cynnwys 95 g o gopr.












Cyngor


Rydych chi’n gwybod bod [image: image] o’r aur yn gopr, felly defnyddiwch hyn yn gyntaf i ddod o hyd i màs [image: image], ac yna defnyddiwch y swm hwn i ddod o hyd i màs [image: image] (mewn geiriau eraill, y cyfan) o’r aur 9 carat.





Canrannau


Fel ffracsiynau, mae canrannau’n cynrychioli rhan o rif cyfan. Yn wahanol i ffracsiynau, rydyn ni’n eu mynegi nhw ar ffurf rhif ac yna’r symbol canran %, sy’n golygu ‘wedi’i rannu â 100’ neu ‘allan o 100’.


Er enghraifft: [image: image]


I drosi ffracsiwn yn ganran, mae angen rhannu’r rhifiadur (rhif uchaf) â’r enwadur (rhif isaf) a lluosi â 100.


Gall fod yn anodd cymharu ffracsiynau pan mae ganddyn nhw enwaduron gwahanol. Er enghraifft, dydy hi ddim yn hawdd dweud a yw [image: image] yn fwy neu’n llai na [image: image] heb wneud rhai cyfrifiadau. Mae canrannau’n datrys y broblem honno gan fod canran yn ffracsiwn o 100.


Tabl 1.7 Rhai canrannau, degolion a ffracsiynau cyffredin










	

Ffracsiwn




	

[image: image]





	

[image: image]





	

[image: image]





	

[image: image]





	

[image: image]





	

1









	

Degolyn




	

0.05




	

0.10




	

0.25




	

0.50




	

0.75




	

1.00









	

Canran




	

[image: image]





	

[image: image]





	

[image: image]





	

[image: image]





	

[image: image]





	

[image: image]













I gyfrifo newid canrannol – gallai hwn fod yn gynnydd neu’n lleihad – defnyddiwch yr hafaliad canlynol.


[image: image]


Mae cyfrifiadau cynnyrch canrannol ac economi atomau hefyd yn cynnwys canrannau. I gyfrifo’r rhain, bydd angen i chi gofio a defnyddio’r hafaliadau isod.





[image: image]




A  Enghreifftiau wedi’u datrys




	
1  Mae ymchwiliad yn cael ei gynnal i effaith newid crynodiad NaCl ar fàs sampl moronen mewn hydoddiant. Mae’r sampl moronen yn colli 3 g o’i gyfanswm màs o 10 g. Pa ganran o’i màs mae’r foronen yn ei golli? 


Cam 1 Yn yr achos hwn, mae’r ‘cyfan’ yn 10 g ac mae’r ‘rhan’ yn 3 g, felly mae’r foronen yn colli [image: image] o’i màs.


Cam 2 I droi’r ffracsiwn hwn yn ganran, mae angen rhannu’r rhifiadur (3) â’r enwadur (10) a lluosi â 100:


[image: image]




	
2  Mae sampl 2.4 g o fwyn haearn yn cynnwys 1.8 g o Fe2O3. Pa ganran o’r mwyn haearn sy’n Fe2O3?


Cam 1 Mynegwch y swm fel ffracsiwn: [image: image]


Cam 2 Lluoswch â 100: [image: image]












B  Arweiniad ar y cwestiynau




	
1  Cyfrifwch ganran y nitrogen mewn Ca(NO3)2.


Cam 1 Yn yr enghraifft hon, yn gyntaf, mae angen i chi ddod o hyd i màs fformiwla cymharol (Mr) Ca(NO3)2







Mr = 40 + (14 × 2) + (16 × 6) = ......................




	
Cam 2 Mae dau atom nitrogen ac felly màs y nitrogen mewn Ca(NO3)2 yw 14 × 2 = ......................


Cam 3 Mynegwch y swm fel ffracsiwn







[image: image]




	Cam 4 Lluoswch â 100 i’w fynegi fel canran.



	
2  Mewn diwrnod, mae 4000 kJ o egni golau o’r Haul yn syrthio ar blanhigyn. Mae’r planhigyn yn trawsnewid 52 kJ o’r egni hwn yn gynhyrchion ffotosynthetig.


Cyfrifwch pa mor effeithlon yw’r trosglwyddiad egni hwn, gan roi eich ateb fel canran.


I gyfrifo effeithlonrwydd canrannol y trosglwyddiad egni hwn, mae angen rhannu swm yr egni yn y cynhyrchion ffotosynthetig â chyfanswm yr egni sy’n syrthio ar y planhigyn, ac yna lluosi’r ateb â 100.


Cam 1 Effeithlonrwydd y trosglwyddiad egni = ...................... [image: image] ...................... × 100


Cam 2 Effeithlonrwydd y trosglwyddiad egni = ......................












Cyngor


Cofiwch y rheolau ar gyfer trawsnewid ffracsiynau, degolion a chanrannau.










C  Cwestiynau ymarfer




	
3  Mae car yn derbyn 30 MJ o egni cemegol. O hwn, mae 21 MJ yn cael ei wastraffu, a’r gweddill yn cael ei drawsnewid yn egni cinetig defnyddiol.


Pa ganran o’r egni mewnbwn sydd:




	a    yn cael ei wastraffu



	b    yn cael ei drawsnewid yn egni defnyddiol?













	
4  Mae ymchwiliad yn cael ei gynnal i drosglwyddiad biomas drwy ecosystem gweundir. Mae’r canlyniadau’n cael eu defnyddio i luniadu’r gadwyn fwyd ganlynol. 


[image: image]


Cyfrifwch effeithlonrwydd y trosglwyddiadau isod. Ym mhob achos, rhowch eich ateb fel canran a hefyd fel ffracsiwn ar ei ffurf symlaf.




	a  y rhedyn a’r grugiar (grouse)



	b  y grugiar a’r llwynog








	
5  Cyfrifwch ganran yn ôl màs




	a    Hydrogen mewn Ca(OH)2



	b    Potasiwm mewn K2Cr2O7



	c    Nitrogen mewn (NH4)2SO4















Cymarebau


Mae cymhareb yn mynegi perthynas rhwng meintiau. Mae’n dangos faint o un peth sydd gennych chi o’i gymharu â faint o un neu fwy o bethau eraill. Rydyn ni’n defnyddio colon (:) i wahanu’r rhifau mewn cymarebau.


Er enghraifft, tybiwch fod dau blanhigyn o rywogaeth benodol yn cael eu croesi ac yn cynhyrchu wyth epil â phetalau coch am bob pedwar epil â phetalau porffor. Felly, cymhareb y planhigion â phetalau coch i’r planhigion â phetalau porffor yw 8 : 4.


Mewn enghraifft arall, efallai mai cymhareb troadau newidydd codi, Ns : Np, yw 3 : 1. Mae hynny’n golygu bod tair gwaith cymaint o droadau ar y coil eilaidd Ns ag sydd ar y coil cynradd Np.


Weithiau mae’n haws mynegi cymhareb fel rhif cyfan, yn hytrach na ffracsiwn. Yn yr enghraifft uchod mae’n bosibl dweud mai ‘cymhareb troadau’r newidydd codi yw 3’.


Er mwyn i gymhareb fod yn ddilys, rhaid i’r mesurau sy’n cael eu cymharu fod â’r un uned. Felly, hyd yn oed os yw wedi’i fynegi fel rhif cyfan, ffracsiwn neu ddegolyn, does gan gymhareb ddim uned fel arfer. Mae cymarebau yn debyg i ffracsiynau; mae’n bosibl (a dylech chi) symleiddio’r ddau drwy ddod o hyd i ffactorau cyffredin.  




Cyngor


Mae ffactor yn rhif sy’n rhannu yn union i rif arall.





Rydyn ni’n defnyddio cymarebau hefyd i ddangos cyfrannedd union. Edrychwch ar ddwy res gyntaf Tabl 1.8. Pan fyddwn ni’n dyblu (neu’n treblu, neu’n pedwaru) y màs, rydyn ni’n gwneud yr un peth i’r cyfaint – dyna beth mae cyfrannedd union yn ei olygu.


Tabl 1.8 Cymarebau m : V








	

Màs, m (g)




	

10




	

20




	

30




	

40









	

Cyfaint, V (cm3)




	

2




	

4




	

6




	

8









	

Cymhareb m : V




	

10 : 2 = 5 : 1




	

20 : 4 = 5 : 1




	

30 : 6 = 5 : 1




	

40 : 8 = 5 : 1















Mae’r rhes olaf yn y tabl hefyd yn dangos bod y gymhareb m : V bob amser yr un fath (yn yr achos hwn 5 : 1). Mae’r gymhareb gyson yn brawf ar gyfer cyfrannedd union. Ond mae cymarebau yn debyg i ffracsiynau. Yn yr achos hwn y gymhareb m : V (neu, os yw’n well gennych chi, y ffracsiwn [image: image]) yw 5.


Oherwydd diffiniad dwysedd ρ rydych chi’n gwybod bod [image: image]. Felly, mae angen uned ar y gymhareb; yr uned ar gyfer dwysedd yw g/cm3.


Rydyn ni’n defnyddio cymarebau mewn llawer o gyfrifiadau Cemeg, er enghraifft: i gyfrifo fformiwlâu empirig; i gyfrifo masau sy’n adweithio; ac i gydbwyso hafaliadau.




A  Enghreifftiau wedi’u datrys




	
1  Mewn croesiad genynnol, cymhareb ddisgwyliedig yr epil yw 3 blew hir : 1 blew byr. Os oes 20 o epil, faint o’r epil byddech chi’n disgwyl iddyn nhw fod â blew hir a faint fyddai â blew byr?


Cam 1 Adiwch y rhifau yn y gymhareb at ei gilydd: 3 + 1 = 4


Cam 2 Rhannwch gyfanswm nifer yr epil â’r nifer sydd wedi’i ddarganfod yng Ngham 1.


20 ÷ 4 = 5


Dyma faint mae pob ‘1’ yn y gymhareb yn ei gynrychioli.


Cam 3 Lluoswch bob rhif yn y gymhareb â’r gwerth rydych chi wedi’i ddarganfod yng Ngham 2.


Felly, rydyn ni’n disgwyl:


3 × 5 = 15 epil blew hir


1 × 5 = 5 epil blew byr









	
2  Cyfanswm yr egni mewnbwn i fodur syml yw 3000 J. Yr egni allbwn defnyddiol yw 1.8 kJ.


Cyfrifwch effeithlonrwydd y modur.


Cam 1 Ysgrifennwch beth mae ‘effeithlonrwydd’ yn ei olygu:


[image: image]


Cam 2 Amnewidiwch y rhifau: [image: image]


Sylwch ein bod ni wedi newid yr 1.8 kJ i 1800 J yn y cwestiwn hwn. Mae hyn oherwydd pan fyddwn ni’n cyfrifo cymhareb, rhaid i’r ddau rif fod â’r un uned.


Cam 3 Gwnewch y cyfrifiad: effeithlonrwydd = 0.6












B  Arweiniad ar y cwestiynau




	
1  Mae cyfansoddyn yn cynnwys 0.050 môl o ffosfforws a 0.125 môl o atomau ocsigen. Beth yw ei fformiwla foleciwlaidd?


Cam 1 Ysgrifennwch yr elfennau sy’n bresennol a nifer y molau o bob un o dan yr elfennau.







P         :    O


.........  :  0.125




	Cam 2 I ddod o hyd i’r gymhareb symlaf, mae angen rhannu â’r nifer lleiaf o folau.






[image: image]




	Weithiau, fydd hyn ddim yn rhoi cymhareb rhifau cyfan i chi ac yn aml, bydd angen lluosi â 2 neu â rhif arall.











	
2  Mae croesiad genynnol yn cael ei gynnal i gyfrifo’r epil disgwyliedig wrth fridio dau bysgodyn gyda’i gilydd. Yn y rhywogaeth hon, mae pysgod â rhesi coch yn drechol dros bysgod â rhesi oren. Roedd un pysgodyn yn heterosygaidd â rhesi coch, a’r llall yn homosygaidd â rhesi oren.


Defnyddiwch ddiagram sgwâr Punnett i ddarganfod cymhareb ddisgwyliedig yr epil â rhesi oren i’r rhai â rhesi coch.


Cam 1 Defnyddiwch C ar gyfer yr alel trechol, ac c ar gyfer yr alel enciliol.


Genoteip y rhiant â rhesi coch yw Cc.


Genoteip y rhiant â rhesi oren yw cc.


Cam 2 Mae hyn yn rhoi’r croesiad genynnol canlynol:


Rhieni:        Cc            cc


Gametau:  C      c      c      c

Cam 3 Cymhareb ddisgwyliedig yr epil = ......................











C  Cwestiynau ymarfer




	
3  Mae’r cerrynt sy’n llifo mewn gwrthydd yn cael ei fesur wrth i’r foltedd ar ei draws gael ei newid, ac mae’r canlyniadau’n cael eu cofnodi mewn tabl, fel yr un sydd i’w weld isod.


Drwy gyfrifo cymhareb addas, dangoswch fod y foltedd mewn cyfrannedd union â’r cerrynt.










	

Foltedd, V (V)




	

3.2




	

4.0




	

4.8




	

5.6




	

6.4




	

7.2









	

Cerrynt, I (A)




	

0.20




	

0.25




	

0.30




	

0.35




	

0.40




	

0.45









	

Cymhareb




	

	

	

	

	

	











	
4  Ysgrifennwch fformiwla empirig y cyfansoddion canlynol




	a    C16H20N8O4



	b    Na2S2O3



	c    C6H12O6



	ch P4O10















Cydbwyso hafaliadau


Mewn hafaliad cemegol cytbwys, mae’r sylweddau i gyd mewn cymhareb â’i gilydd ac mae hyn yn cael ei ddangos gan y rhifau o flaen pob fformiwla yn yr hafaliad symbol cytbwys. Er enghraifft, mae 2 fôl o fagnesiwm yn adweithio ag 1 môl o ocsigen gan gynhyrchu 2 fôl o fagnesiwm ocsid.


2Mg + O2 → 2MgO


Y gymhareb yw


2 fôl Mg : 1 môl O2 : 2 fôl MgO





Neu yn yr adwaith


2Al + 6HCl → 2AlCl3 + 3H2


Y gymhareb rhwng alwminiwm a hydrogen yw 


2 fôl Al : 3 môl H2


Y gymhareb rhwng alwminiwm ac asid hydroclorig yw 


2 fôl Al : 6 môl HCl


sy’n symleiddio i


1 môl Al : 3 môl HCl


Gallwn ni ddefnyddio cymarebau wrth gyfrifo nifer y molau sy’n adweithio â’i gilydd mewn adwaith.




A  Enghraifft wedi’i datrys




	
1  Yn yr adwaith 4Al + 3O2 → 2Al2O3




	
a  Sawl môl o alwminiwm sydd ei angen i gynhyrchu 0.76 môl o alwminiwm ocsid?


Cam 1 Ysgrifennwch y gymhareb rhwng y ddau sylwedd gan ddefnyddio’r hafaliad a’i symleiddio.


Al :  Al2O3


  4  : 2


  2  : 1


Cam 2 Cymhwyswch y gymhareb hon i’r 0.76 môl o Al2O3


Mae dwywaith cymaint o folau o alwminiwm, felly mae angen lluosi â 2


[image: image]





	
b  Sawl môl o alwminiwm ocsid sy’n cael ei gynhyrchu o 0.2 môl o alwminiwm?


Cam 1 Ysgrifennwch y gymhareb rhwng y ddau sylwedd gan ddefnyddio’r hafaliad a’i symleiddio.


Al :  Al2O3


  4   :  2


  2   :  1


Cam 2 Cymhwyswch y gymhareb hon i’r 0.2 môl o alwminiwm.


Mae hanner cymaint o folau o alwminiwm ocsid, felly mae angen rhannu â 2


[image: image]
















B  Arweiniad ar y cwestiwn




	
1  Yn yr adwaith N2 + 3H2 → 2NH3 sawl môl o nitrogen sydd ei angen i adweithio’n llawn â 0.4 môl o hydrogen?


Cam 1 Ysgrifennwch y gymhareb rhwng y ddau sylwedd gan ddefnyddio’r hafaliad a’i symleiddio.







N2  :  H2


  1 :  3




	
Cam 2 Cymhwyswch y gymhareb hon i’r 0.4 môl o hydrogen.


Mae tair gwaith cymaint o hydrogen â nitrogen felly mae angen rhannu nifer y molau o hydrogen (0.4) â 3.[image: image]















C  Cwestiwn ymarfer




	
2  Yn yr adwaith 2Cu(NO3)2 (s) → 2CuO (s) + 4NO2 (n) + O2 (n)




	a    Sawl môl o O2 sy’n cael ei gynhyrchu o 4 môl o Cu(NO3)2?



	b    Sawl môl o NO2 sy’n cael ei gynhyrchu o 0.6 môl o Cu(NO3)2?















Amcangyfrif canlyniadau


Wrth wneud cyfrifiadau, mae’n gallu bod yn ddefnyddiol amcangyfrif yr ateb yn gyntaf. Mae amcangyfrifon yn gallu golygu y byddwch chi’n sylwi ar gamgymeriadau amlwg yn sydyn. Gall amcangyfrifon fod yn ddyfaliadau syml yn seiliedig ar eich profiadau, neu mae’n bosibl eu seilio nhw ar gyfrifiadau cyflym. Er enghraifft, pe bai rhywun yn dweud wrthych chi bod buanedd athletwr yn 100 m/s, mae amcangyfrif cyflym yn dangos bod yn rhaid eu bod nhw’n anghywir, gan fod record y byd am 100 m ychydig o dan 10 eiliad.




★ Does dim  angen hwn yn benodol ar gyfer TGAU Gwyddoniaeth (Dwyradd) CBAC ond gall fod yn ddefnyddiol er hynny.





Gall amcangyfrifon hefyd eich helpu chi i weld os ydych chi wedi pwyso’r rhif anghywir ar eich cyfrifiannell, neu wedi rhannu yn lle lluosi, oherwydd bydd eich amcangyfrif yn dangos i chi bod eich ateb yn amlwg yn anghywir. Yna, gallwch chi wirio’r cyfrifiad a chywiro eich camgymeriad.




Cyngor


Mae amcangyfrif yn sgìl defnyddiol sy’n gallu eich helpu i wirio a yw cyfrifiad yn gywir, ond mewn arholiad mae’n bwysig defnyddio eich cyfrifiannell i ddod o hyd i’r gwerth yn fanwl gywir ac ysgrifennu hwn fel yr ateb.





Mae amcangyfrif i fod yn gyflym. Mae hyn yn golygu bod angen i chi wneud y cyfrifiadau mor hawdd â phosibl. Y ffordd orau o wneud hyn yw talgrynnu pob gwerth sydd wedi’i roi i’r deg, cant neu rif cyfan cyfleus arall agosaf. Chewch chi ddim y rhif ‘cywir’ fel ateb, ond cewch chi amcangyfrif bras ohono.


Y cam cyntaf wrth amcangyfrif, yw trawsnewid y rhifau i 1 ffigur ystyrlon (ff.y.).Felly, er enghraifft, yn hytrach na lluosi â 112, bydden ni’n lluosi â 100. Yn hytrach na rhannu â π (sef tua 3.14), bydden ni’n rhannu â 3. Yn hytrach na rhannu ag 19.3, bydden ni’n rhannu â 20, ac yn y blaen.




Cyngor


Os ydych chi’n ansicr ynglŷn â sut i dalgrynnu i 1 ffigur ystyrlon, edrychwch ar dudalennau 23–25.







A  Enghraifft wedi’i datrys


Mae darn o goedwig law yr Amazon wedi dioddef datgoedwigo dwys. Mae hyn wedi effeithio ar ardal 33 km o hyd ac 1.89 km o led. Amcangyfrifwch gyfanswm yr arwynebedd.


Cam 1 I amcangyfrif yr arwynebedd yn gyflym, mae angen talgrynnu’r ddau werth sy’n cael eu rhoi i wneud y cyfrifiad yn fwy syml.


Talgrynnu 33 km i lawr i 30 km.


Talgrynnu 1.89 km i fyny i 2 km.


Cam 2 Gwnewch y cyfrifiad gan ddefnyddio’r gwerthoedd wedi’u talgrynnu.


Mae hyn yn rhoi amcangyfrif arwynebedd o 30 km × 2 km = 60 km2


Wrth ddefnyddio cyfrifiannell i ddod o hyd i’r arwynebedd gan ddefnyddio’r gwerthoedd yn y cwestiwn, yr ateb yw: 33 km × 1.89 km = 62.37 km2


Yn amlwg, mae yna wahaniaeth rhwng yr amcangyfrif a’r gwerth gwirioneddol: nid 60 km2 yw’r ateb cywir, ond mae ein hamcangyfrif yn agos.







Cyngor


Mae amcangyfrifon hefyd yn gallu eich helpu chi i sylwi ar gamgymeriadau amlwg yn eich atebion. Er enghraifft, yn y cwestiwn hwn, pe baech chi wedi pwyso ÷ yn lle × ar y gyfrifiannell, byddech chi wedi cael 17.46 km2, sy’n edrych yn anghywir ar yr olwg gyntaf. Yna, gallech chi fynd yn ôl a chywiro’r camgymeriad.










B  Arweiniad ar y cwestiwn




	1  Mewn arbrawf cromatograffaeth, mae myfyriwr yn darganfod bod cyfansoddyn yn symud pellter o 8.2 cm a bod yr hydoddydd yn symud pellter o 19.6 cm. Amcangyfrifwch y gwerth Rf a’i ddefnyddio i benderfynu ai P, sydd â gwerth Rf 0.4, neu Q, sydd â gwerth Rf 0.2, yw’r cyfansoddyn.



	Cam 1 Ysgrifennwch yr hafaliad sy’n cael ei ddefnyddio i gyfrifo Rf






 [image: image]




	Cam 2 Talgrynnwch bob pellter i un ffigur ystyrlon 






pellter y cyfansoddyn = 8              pellter yr hydoddydd = ......................




	
Cam 3 Amcangyfrifwch y gwerth Rf.


[image: image]












C  Cwestiynau ymarfer




	2  Mae golau’n teithio ar 3.0 × 108 m/s.



	Amcangyfrifwch pa mor hir byddai golau’n ei gymryd i deithio 400 000 km i’r Lleuad a 400 000 km yn ôl eto. Rhowch eich ateb i’r eiliad agosaf.



	3  Yn ystod y dydd, mae crynodiad glwcos yng ngwaed unigolyn yn gostwng o 6.3 mmol/L i 3.9 mmol/L. I amcangyfrif y newid canrannol yng nghrynodiad y glwcos yn y gwaed, mae ymchwilydd yn gwneud y cyfrifiad canlynol:



	[image: image]



	Ai dyma’r amcangyfrif gorau gallai’r ymchwilydd fod wedi’i wneud? Esboniwch eich ateb.










Defnyddio botymau sin a sin–1



Mae’n rhaid i rai myfyrwyr sy’n astudio TGAU Gwyddoniaeth allu defnyddio’r botymau sin a sin−1 ar y gyfrifiannell i ddatrys problemau plygiant. Mae’r enghraifft isod yn dangos sut.




★ Does dim angen hwn yn benodol ar gyfer TGAU Gwyddoniaeth (Dwyradd) CBAC ond gall fod yn ddefnyddiol er hynny.









A  Enghraifft wedi’i datrys


Mae’r diagram yn dangos pelydryn golau yn mynd drwy brism gwydr petryalog.


[image: image]













	
a  Os yw’r ongl drawiad i mewn aer yn 40° a’r ongl blygiant r mewn gwydr yn 25°, cyfrifwch indecs plygiant y gwydr, n, gan roi eich ateb i 2 ll.d.


Cam 1 Y berthynas fathemategol rhwng i ac r yw [image: image]


Cam 2 Mae amnewid y rhifau ar gyfer i ac r yn rhoi [image: image]


Cam 3 Dyma sut i gyfrifo n, gan ddefnyddio cyfrifiannell:










	

Gweithred




	

Sgrin yn dangos









	

pwyswch y botwm sin




	

sin(









	

rhowch 40 i mewn a chau’r cromfach




	

sin(40)









	

pwyswch y botwm ÷ 




	

sin(40) ÷









	

rhowch sin(25) i mewn yn union fel y gwnaethoch chi roi sin(40) i mewn 




	

sin(40) ÷ sin(25)









	

pwyswch =




	

1.52096












Felly, yr indecs plygiant yw 1.52 (2 ll.d.).




	
b  Gan ddefnyddio eich ateb i ran (a), darganfyddwch werth i pan mae’r ongl blygiant yn 40°, gan roi eich ateb i 2 ll.d.


Cam 1 I ddod o hyd i ongl fel gwerth i, mae angen i ni ddefnyddio’r botwm sin−1.


Cam 2 Eto, fe wnawn ni ddefnyddio’r hafaliad [image: image]


Cam 3 Os ydyn ni’n lluosi dwy ochr yr hafaliad â sin r, rydyn ni’n cael sini = n × sinr.


Cam 4 Y cam cyntaf o ddarganfod i yw cyfrifo sin i.


Cam 5 Felly, mae’n rhaid i ni gyfrifo n × sin r :










	

Gweithred




	

Sgrin yn dangos









	

rhowch 1.52 × sin i mewn




	

1.52 × sin(









	

rhowch 40) i mewn




	

1.52 × sin(40)









	

pwyswch =




	

0.977037









	

Felly, sini = 0.977037 a gallwn ni weithio’n ôl i ddarganfod i:









	

Pwyswch SHIFT ac yna sin




	

sin−1(









	

Mae’r gyfrifiannell yn chwilio am werth sin yr ongl, fel y gall gyfrifo’r ongl.









	

* pwyswch ANS




	

sin−1(ANS









	

caewch y cromfach a phwyswch =




	

77.6977












Felly, yr ongl drawiad yw 77.70° (2 ll.d.).












Termau allweddol


Ongl drawiad, i: Yr ongl rhwng y pelydryn trawol a’r normal i ffin defnydd tryloyw.


Ongl blygiant, r: Yr ongl rhwng y pelydryn plyg a’r normal i ffin defnydd tryloyw.


Normal: Llinell wedi’i thynnu ar ongl sgwâr i arwyneb.


Indecs plygiant: Y gymhareb sin i : sin r.







Cyngor


Os nad oes gan eich cyfrifiannell fotwm ANS, gallech chi roi’r rhif 0.977037 i mewn yn y cam sydd wedi’i farcio â seren. Yna caewch y cromfach a phwyswch =.












B  Arweiniad ar y cwestiwn




	
1  Mae’r diagram yn dangos plygiant golau pan mae’r ongl drawiad mewn gwydr yn hafal i’r ongl gritigol, c.


[image: image]


Os yw indecs plygiant y gwydr yn 1.52, cyfrifwch werth c, gan roi eich ateb i 1 ll.d.


Cam 1 [image: image] 


Cam 2 Felly, c = ......................° = ......................° (i 1 ll.d.).














Term allweddol


Ongl gritigol: Yr ongl drawiad mewn cyfrwng optegol ddwys pan fydd yr ongl blygiant mewn aer yn 90°.

